
Iaith y gwasanaeth 
 
 

Saesneg 

Arolygiad blaenorol Arolygiaeth Gofal 
Cymru 
 

 
8.7.2021 

A yw’r gwasanaeth hwn yn darparu’r 
Cynnig Rhagweithiol ar gyfer y 
Gymraeg? 
 

Mae'r gwasanaeth hwn yn gweithio tuag at ddarparu 
'Cynnig Rhagweithiol' ar gyfer y Gymraeg ac mae'n 
gwneud cryn ymdrech i hyrwyddo'r defnydd o'r 
Gymraeg a diwylliant Cymru. 

 

Crynodeb 
 
 
Mae'r bobl sy'n byw yn Green Gables yn elwa ar ofal a chymorth a ddarperir gan dîm o staff 

cyson sy'n gyfarwydd ag anghenion a dymuniadau'r bobl y maent yn eu cefnogi. Mae'r 

gwasanaeth yn hyrwyddo dewis, sy'n galluogi'r bobl i wneud yr hyn sy'n bwysig iddynt. Ceir 

dull sy'n canolbwyntio ar yr unigolyn o gynllunio gofal, sy'n sicrhau y caiff deilliannau'r bobl 

eu nodi ac y cânt eu trin fel unigolion. Mae'r bobl yn byw mewn amgylchedd dymunol a 

chartrefol sy'n gynnes ac yn addas i ddiwallu eu hanghenion. Mae gwybodaeth ar gael i'r 

staff er mwyn iddynt ddeall y ffordd orau o ddiwallu anghenion gofal a chymorth y bobl. Mae 

digon o staff ar gael i roi cymorth i'r bobl. Mae'r gweithwyr gofal yn cael cymorth a 

goruchwyliaeth briodol i fodloni gofynion rheoliadol. Mae'r gweithwyr gofal yn wybodus, yn 

barchus ac yn ofalgar. Mae cyfarpar diogelwch ar waith a chaiff atgyfeiriadau iechyd eu 

gwneud pan fo angen er mwyn hybu iechyd a lles pobl. Mae gwiriadau a phrosesau ar 

waith i adolygu'r gwasanaeth a ddarperir dan adolygiad cyson. 

  



 
 

Llesiant  

 

 

Caiff y bobl eu cefnogi i wneud penderfyniadau ac mae ganddynt reolaeth dros eu bywydau 

o ddydd i ddydd. Mae gan y gwasanaeth dîm sefydledig o weithwyr gofal sy'n adnabod y 

bobl a gefnogir ganddynt yn dda. Mae'r cynlluniau personol yn nodi canlyniadau'r bobl ac 

yn cynnwys gwybodaeth fanwl am y ffordd orau o gefnogi’r person. Mae'r cynlluniau yn 

fanwl, yn glir ac yn gryno. Caiff y cynlluniau eu hadolygu'n rheolaidd er mwyn sicrhau eu 

bod yn gyfredol. Caiff risgiau eu hasesu'n drylwyr ac mae'r gweithwyr gofal yn ymwybodol 

o'r trothwyon ar gyfer ymyrryd. Gall pobl gymryd rhan mewn gweithgareddau wedi'u 

teilwra'n unigol, gan gynnwys gweithgareddau hamdden a thasgau domestig.  

 

Mae mesurau ar waith i gadw'r bobl yn ddiogel. Mae'r gweithwyr gofal yn ymwybodol o'u 

cyfrifoldebau o ran diogelu ac yn cael eu hyfforddi i gadw oedolion mewn perygl yn ddiogel. 

Mae'r gweithwyr gofal yn cael eu recriwtio yn unol â'r rheoliadau ac yn destun gwiriadau 

cyn cyflogaeth i sicrhau eu bod yn addas ar gyfer y rôl. Caiff meddyginiaeth ei storio'n 

ddiogel a'i rhoi fel y'i rhagnodir. Mae polisïau a gweithdrefnau ar gael sy'n hyrwyddo 

arferion diogel. Mae'r staff gofal yn cadw at fesurau atal a rheoli heintiau ac mae ganddynt 

fynediad at gyflenwad digonol o offer diogelu personol i leihau'r risg o groeshalogi. 

 

Mae'r bobl yn byw mewn llety addas, sy'n cefnogi ac yn annog eu llesiant. Mae ystafelloedd 

gwely'r bobl wedi'u personoli ag eitemau o'u dewis. Maent wedi'u dodrefnu'n addas ac mae 

ganddynt gyfleusterau sy'n annog annibyniaeth gan gynnal diogelwch ar yr un pryd. Mae'r 

amgylchedd yn ddiogel, nid oes unrhyw beryglon a chaiff ei gynnal a'i gadw'n dda. Caiff 

gwiriadau diogelwch eu cwblhau pan yn ofynnol ac mae asesiad risg tân ar waith. Cynhelir 

profion larwm ac ymarferion tân ac mae cynlluniau personol ar gyfer gwagio'r adeilad ar 

waith yn rheolaidd ar gyfer y bobl. 

 

Mae strwythur rheoli clir ar waith ar gyfer y gwasanaeth. Cawsom adborth cadarnhaol gan y 

staff y gwnaethom siarad â nhw, a ddywedodd wrthym eu bod yn teimlo eu bod yn cael eu 

gwerthfawrogi a'u cefnogi gan y rheolwr. Mae systemau effeithiol ar gyfer monitro ac 

archwilio safonau cymorth a'r amgylchedd. Mae’r datganiad o ddiben ar gael i'r unigolion 

neu eu cynrychiolwyr. 

 

 

  



 
 

Gofal a Chymorth  

 

 

Mae'r cynlluniau personol yn nodi anghenion gofal, cymorth pobl, ac yn amlygu unrhyw 

risgiau i iechyd a llesiant y person. Gwnaethom archwilio nifer o gynlluniau personol a 

chanfod eu bod yn canolbwyntio ar ganlyniadau ac yn canolbwyntio ar yr unigolyn. Mae hyn 

yn golygu bod y wybodaeth a gofnodir ynddynt yn benodol i anghenion gofal a chymorth y 

person. Mae'r ffeiliau yn cynnwys hanes cymdeithasol pob unigolyn er mwyn i'r staff gofal 

allu dod i'w adnabod a chael gwybod am ei fywyd cyn dod i'r cartref. Caiff cynlluniau 

personol eu hadolygu'n rheolaidd er mwyn sicrhau eu bod yn gyfredol a'u bod yn 

adlewyrchu anghenion cyfredol y bobl. Mae'r asesiadau risg yn amlinellu gwendidau'r bobl 

ac yn darparu gwybodaeth ar sut i gadw'r bobl yn ddiogel. Mae'r cofnodion dyddiol yn 

gyfredol ac yn cael eu defnyddio i fonitro iechyd cyffredinol pobl pan fo angen. Mae'r 

gweithwyr gofal yn cefnogi'r bobl i fwyta deiet mor amrywiol a chytbwys ag y gallant. Mae 

yna fwydlen dreigl bedair wythnos a gwelsom fwyd yn cael ei baratoi'n ffres. Mae gan y bobl 

raglen unigol, amrywiol a rheolaidd o weithgareddau. Dywedodd perthnasau wrthym “I’m 

happy with the care, I totally trust them”, “I’m more than pleased with this place” a “in one 

word its marvellous”.   

 

Mae'r gweithwyr gofal yn gallu nodi pryd y gall y bobl fod yn wynebu risg o niwed neu gam-

drin, ac mae gweithdrefnau diogelu priodol ar waith. Gwelsom fod risgiau i iechyd a 

diogelwch y bobl yn cael eu cynnwys mewn cynlluniau gofal ac asesiadau risg. Mae'r 

aelodau staff a gwnaethom siarad â nhw yn ymwybodol o'u cyfrifoldebau personol o ran 

cadw'r bobl yn ddiogel a gwnaethant ddweud wrthym y byddent yn rhoi gwybod am unrhyw 

bryderon. Maent yn ymwybodol o'r weithdrefn ar gyfer chwythu'r chwiban a gwnaethant 

ddweud eu bod yn ddigon hyderus i godi mater gyda'r rheolwr pe bai angen gwneud hynny. 

Dywedodd y staff wrthym eu bod wedi dilyn hyfforddiant mewn diogelu a bod polisi diogelu 

cyfredol i'r holl staff ei gyrchu a'i ddilyn. 

 

Mae gan y gwasanaeth systemau diogel ar waith ar gyfer rheoli meddyginiaethau. Ceir 

polisi a gweithdrefn meddyginiaeth briodol a chwblheir archwiliadau rheolaidd gan 

arweinwyr y shifft. Mae cofnodion gweinyddu meddyginiaeth yn gywir. Gwelsom fod 

meddyginiaeth yn cael ei chadw'n ddiogel yn yr ystafell feddyginiaeth dan glo. Caiff 

meddyginiaeth (PRN) ei rhoi'n briodol yn unol â'r cyfarwyddiadau yn ôl yr angen. Mae 

gweithdrefnau wedi'u sefydlu ar gyfer archebu meddyginiaeth a chael gwared ar 

feddyginiaethau nas defnyddiwyd a gwelwyd cofnodion o hyn. 

 

 

  



 
 

Yr Amgylchedd  

 

 

Caiff y bobl ofal mewn amgylchedd diogeL. Mae'r bobl sy'n byw yn Green Gables wedi 

personoli eu hystafelloedd gwely ac mae gan un o'r bobl sy'n byw ar y llawr gwaelod ei lolfa 

ei hun hefyd. Mae rhaglen adnewyddu barhaus ar waith. Mae'r bobl bellach yn elwa ar 

gegin sydd newydd ei dylunio, sy'n hybu cynhwysiant. Mae ystafell weithgareddau yn yr 

ardd sydd â goleuadau synhwyraidd, llyfrau a chonsol gemau.  

 

Mae rhaglen barhaus o waith cynnal a chadw, atgyweirio a gwiriadau ar waith er mwyn 

sicrhau bod yr amgylchedd yn ddiogel. Caiff ardaloedd cyfyngedig eu cloi ac mae 

nodweddion diogelwch megis cyfyngwyr ar y ffenestri wedi'u gosod. Gwnaethom edrych ar 

gofnodion yn ymwneud â diogelwch amgylcheddol a gwelsom fod y cyfleustodau, y 

cyfarpar a'r nodweddion diogelwch yn cael eu harchwilio a'u gwasanaethu'n rheolaidd gan 

weithwyr masnach cymwys. Mae'r gwasanaeth yn cwblhau archwiliadau iechyd a diogelwch 

misol.  

 

Mae'r gwasanaeth yn cynnal safonau hylendid a rheoli heintiau da. Gwelsom fod pob rhan 

o'r cartref yn lân ac yn hylan. Mae pob aelod o'r staff yn dilyn canllawiau cyfredol Iechyd 

Cyhoeddus Cymru, ac roedd cyfarpar diogelu personol priodol ar gael ym mhob rhan o'r 

cartref yn ystod yr arolygiad. Cynhelir archwiliadau rheoli heintiau.   

 

 

 

  



 
 

Arweinyddiaeth a Rheolaeth  

 

 

Mae'r staff gofal yn mwynhau gweithio yn y gwasanaeth, ac maent yn teimlo eu bod yn cael 

eu cefnogi yn eu rolau. Mae cofnodion yn ymwneud â goruchwyliaeth yn dangos bod staff 

yn cael y lefelau gofynnol o gymorth ffurfiol. Mae hyn yn helpu eu datblygiad proffesiynol ac 

yn rhoi cyfle iddynt drafod pethau fel llwyth gwaith neu bryderon a allai fod ganddynt. Mae'r 

staff gofal y siaradwyd â nhw yn cadarnhau bod y tîm rheoli bob amser yn hygyrch ac yn 

darparu lefel dda o gymorth. Dywedodd gweithwyr gofal wrthym “The manager is helpful, 

we get on great”, “I enjoy working here” a “she is very supportive”.   

 

Mae'r staff sy'n gofalu am y bobl sy'n byw yn Green Gables yn cael eu recriwtio'n ddiogel 

ond mae angen gwneud gwelliannau i sicrhau eu bod wedi'u hyfforddi'n briodol. Mae'r 

cofnodion hyfforddiant yn dangos nad yw pob aelod o staff gofal wedi cael hyfforddiant 

gloywi cyfoes mewn meysydd gofal craidd. Gwnaethom gynghori bod hwn yn faes i'w wella, 

a disgwyliwn i'r darparwr gymryd camau amserol i fynd i'r afael â hyn. 

 

Mae'r mesurau sicrhau ansawdd yn cefnogi arfer da. Mae tystiolaeth ddogfennol yn dangos 

bod yr unigolyn cyfrifol yn ymweld â'r gwasanaeth yn rheolaidd ac yn trafod materion 

gweithredol a darpariaeth gwasanaeth gyda'r staff a'r bobl. Mae'r Unigolyn Cyfrifol hefyd yn 

dadansoddi ystod o feysydd gwahanol yn ymwneud â'r bobl, staffio a'r amgylchedd i chwilio 

am feysydd o arfer da a nodi lle mae angen gwelliannau. Bob chwe mis, cynhyrchir 

adroddiad ansawdd gofal sy'n amlygu cryfderau'r gwasanaeth.  

 

Mae dogfennau ysgrifenedig gan gynnwys polisïau a gweithdrefnau yn cefnogi rhediad 

esmwyth y gwasanaeth ac yn hyrwyddo arfer diogel. Gwelsom fod polisïau'n cael eu 

hadolygu'n rheolaidd er mwyn iddynt gadw'n gyson â deddfwriaeth gyfredol a chanllawiau 

arfer gorau. Roedd y dogfennau ysgrifenedig eraill a welsom yn cynnwys y datganiad o 

ddiben a'r canllaw defnyddiwr gwasanaeth. Mae'r ddwy ddogfen yn disgrifio'r gwasanaeth 

yn gywir ac yn cynnwys yr holl wybodaeth ofynnol. 

 

 

 



 

 

 
 
 

Rydym yn ymateb i achosion o ddiffyg cydymffurfio â rheoliadau pan gaiff canlyniadau 

gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 

Blaenoriaeth.  

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 

darparwyr yn methu â chymryd camau gweithredu â blaenoriaeth erbyn y dyddiad targed, 

gallwn uwchgyfeirio'r mater at Banel Gwella a Gorfodi.  

Hysbysiad(au) Gweithredu â Blaenoriaeth 

Rheoliad Crynodeb Statws 

Dd/G Ni nodwyd unrhyw achosion o ddiffyg cydymffurfio o'r 
math hwn yn yr arolygiad hwn 

Dd/G 

 
 

 

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 

risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 

tynnu sylw atynt fel Meysydd i'w Gwella.  

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 

yn yr arolygiad nesaf. Lle bydd  y darparwr wedi methu â gwneud y gwelliannau 

Crynodeb o'r Achos o Ddiffyg Cydymffurfio 

Statws Ystyr pob un  

Newydd  Nodwyd yr achos hwn o ddiffyg cydymffurfio yn yr arolygiad hwn. 

Adolygwyd  Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf. 

Heb Gyflawni  Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni.  

Cyflawnwyd  Profwyd cydymffurfiaeth yn ystod yr arolygiad hwn a llwyddwyd i'w 
chyflawni. 



 

angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 

Blaenoriaeth. 

Maes i'w Wella/Meysydd i'w Gwella  

Rheoliad Crynodeb Statws 

36 Nid yw'r darparwr yn cydymffurfio â Rheoliad 36(2)(d) 
ac nid yw pob aelod o'r staff wedi cwblhau 
hyfforddiant gloywi craidd 

Newydd 

 
  



 

 
Dyddiad Cyhoeddi 20/04/2023 

 
 
 
 
 


